
Sa moun ki nan pwogram 
tretman pou akoutimans 

dwe konnen.

Dwa ak 
Responsablite Ou

Sèvis Defans Pasyan

Sèvis Defans Pasyan (Patient Advocacy) 
OASAS ede ankouraje swen sante kalite 
siperyè yo bay nan pwogram OASAS 
sètifye oswa finanse. Pou fè sa, yo 
pwoteje dwa pasyan yo epitou yo asire 
yo bay sèvis yo yon fason ki respekte 
lwa ak règleman yo. Sèvis Defans Pasyan 
ede moun k ap resevwa sèvis yo. Pou 
fè sa, yo reponn kesyon yo epi yo diskite 
sou pwoblèm pwogram nan pa kapab 
rezoud. 

Defans Pasyan bay konsèy tou pou ekip 
pwogram nan. Pou fè sa, yo reponn 
kesyon konsè dwa pasyan yo ak nivo 
sèvis yo. Lè ou kontakte inite Defans lan, 
yo rezoud chak afè avèk yon rapidite ak 
onètete otank posib. Pi souvan, yon 
koutfil ase pou kontakte yo. 

Menmsi yo bay èd la pou nenpòt moun, 
anjeneral sèvis defans pa gen 
evalyasyon, referans oswa konsèy dirèk 
ladan. Ou kapab jwenn referans nan yon 
pwogram sètifye nan HOPEline OASAS 
24 sou 24, 1-877-8-HOPENY. 

Pou jwenn aksè nan sèvis Defans Pasyan 
OASAS, rele nimewo 1-800-553-5790, 
lendi jiska vandredi, ant 9 a.m. ak 5 p.m. 
Ou dwe fè koutfil yo si ou nan New York.

Sèvis pou Prevansyon, 
Tretman, ak Gerizon 

pou Akoutimans

Dwa ak Responsablite yo
Tout pwogram OASAS sètifye ak finanse yo gen obligasyon pou opere dapre Lwa ak Règleman sou Sante Mantal, 
ak tout lòt lwa leta ak lwa federal ki anvigè. Poutèt sa, moun k ap swiv tretman yo gen dwa pou sèten dwa, epi 
menm jan tou, yo dwe pran sèten responsablite.

 KONNEN dwa ak responsablite ou lè ou se yon pasyan nan yon pwogram tretman.

 JWENN enfòmasyon sou sèvis yo, nivo sèvis yo ak kondisyon yo nan pwogram ou.

 KONTAKTE Biwo Defans Pasyan OASAS pou jwenn èd pou doleyans oswa plent ou.

 RELE gratis, 1-800-553-5790.

  Ou gen dwa pou:

• Jwenn enfòmasyon sou règ ak règleman pwogram 
nan.

• Resevwa swen avèk konsiderasyon ak respè.

• Resevwa sèvis san konsiderasyon ras, koulè, 
gwoup etnik, relijyon, sèks, preferans seksyèl oswa 
sous peman.

• Resevwa tretman konfidansyèl. Sof pou yon ijans 
medikal, lòd tribinal, abi sou timoun oswa krim ki fèt 
nan lokal pwogram nan, anjeneral yon pwogram pa 
kapab divilge enfòmasyon sou tretman ou san 
konsantman ou alekri.

• Resevwa tout enfòmasyon sou plan tretman ou epi 
patisipe nan devlopman plan an. Sa gen ladan fikse 
objektif yo epi evalye pwogrè a avèk konseye ou.

• Refize tretman an epi pou yo fè ou konnen ki efè sa 
kapab genyen sou sante ou oswa sou sitiyasyon ou 
nan pwogram nan.

• Sispann tretman an nenpòt lè.

• Jwenn yon eksplikasyon alekri sou rezon (yo) pou 
egzeyat ou nan tretman an epitou jwenn 
enfòmasyon sou metòd kontestasyon pwogram 
nan. Epitou, si li nesesè, resevwa èd pou jwenn 
tretman nan yon lòt pwogram.

• Evite relasyon pèsonèl ki pa apwopriye avèk 
konseye yo, ekip la oswa lòt pasyan yo. Pasyan yo 
gen dwa pou yo pa viktim nan asèlman seksyèl ak 
move konduit seksyèl.

  Ou gen responsablite pou:

• Aji yon mannyè ki responsab epi kolabore avèk 
ekip ki nan pwogram ou.

• Trete ekip la ak lòt pasyan yo avèk koutwazi ak 
respè.

• Respekte dwa lòt pasyan yo pou yo resevwa 
tretman konfidansyèl.

• Patisipe nan devlopman ak reyalizasyon plan 
tretman ou, ki gen ladan posiblite pou patisipe nan 
aktivite pwodiktif, tankou travay oswa lekòl epi pou 
pa itilize dwòg.

• Peye  pou tretman an alè, dapre mwayen ou.

• Pale avèk yon konseye sou pwoblèm ki afekte 
pwogrè tretman ou ak gerizon ou.

• Ofri sijesyon sou fason pou nou amelyore 
fonksyònman pwogram nan.

• Pale avèk yon konseye anvan ou fini tretman an; 
pa senpleman sispann oswa ale.

• Poze kesyon sou nenpòt pati tretman ou pa 
konprann.

Sa pou fè si ou gen yon enkyetid

1. Pale avèk konseye ou – pifò pwoblèm yo kapab 
epi ta dwe rezoud avèk konseye ou.

2. Si konseye ou pa kapab rezoud sitiyasyon an, 
pale avèk sipèvizè li.

3. Si ou toujou bezwen èd, pale avèk Direktè 
pwogram ou.

4. Si afè a toujou pa rezoud, rele Liy Defans Pasyan 
OASAS, 1-800-553-5790, pandan lè biwo louvri. 
Ou dwe fè koutfil yo si ou nan New York.

Yo pa kapab mete moun k ap swiv tretman yo anba 
pinisyon poutèt yo kontakte Biwo Defans Pasyan an.

Pou jwenn èd rele oswa voye tèks:

1-877-8-HOPENY
1-877-846-7369Voye tèks: HOPENY (467369)

Pasyan

Defans Pasyan

501 7th Avenue • New York, NY 10018 

www.oasas.ny.gov 

1-800-553-5790

Biwo Sèvis pou Abi 
Alkòl ak Dwòg


